
[elawles etch' ow ek' ebmn nyamn.

€y s'am ew erm eke b'ow o¥n sosem ipn awal
sodad amua. Wel non ¢l, lel awl fuefue etchi.
Sodad amua fep anp Bibl em. Bibl el Nyam
etch' odad. In lis Amani Mamn.

Agn fep ek’ ir wus na af a etchi. Lel na
etchi usu nyam nyam 3% odad nyam e bebmn.
Wel otchr Nyam etch' odad. Lel na el silel a
e nyam, ek' ow e sodad a anp fuefue.

In etchi sodad el Jesu etch’' odad, lele Jesu
etch' ow e kok ab.

£ty ow am yegm eleleke Jesu erur agp fen.

LLow eke lel na em wel b'epgn:

I.el na bi dad ow beb eke Jesu kok lel' ow
eke 1i yegm agp ab. €m yogp wel b'awl

eke Jesu ewlm agp. Wel b'iri eleleke Jesu edpn
lidgbegb nyam irmes. Wel b'ekn eke l'erur

etuey e low. Wel b'awl eleleke Jesu bi yegm

agny low ow beb a odad ebl em. L'otch odad nyam

1i dad gbrepgbi egp ek’ idj nyamb e low.

L'otch odad nyam yedji 11 dad gboryow a etchi low

ek' el erm mamn yow akm gbrepgbi egp a.
€me{ yogn wel b'iri ek' ow el low ligbel

eke s'otu eke si k'uway.



Jesu ewim

kokobeesel agn lew

Jesu am bapn nyam. AN

Kokobeesel agp lew am ow obar.
Gbekd "n'anp akpodjem

etp 'm'am elu ow lebl :

Jesu, lowyegmagpes, 1kp ey sorp beb !
Jesu ekn €l, ety dad el nine :

Imn egbwawesel ogp, "l'ekn oy sos.

Eke 'n'am egbwawesel ogp a
Edjagb af yogp 'l'ewl.

€l em e nyam ckn eke l'ewl a,
Kpekn 1'swlme§ 1'ow.

€tp n'am koklm Nyam lebl gege.
In, 1'ow Jesu etch' a} af.

L'ubu ayes wus.

€ty n'am 2579 ow Dbia.




€gn na el Samari 1iy.

Ko Jesu dad agp a ek'anp yogy a nine:
Agn amua e m'ewlm a, €l agy lew ety.
Bogn agn edjetchi libarm ab a ee ?

Bla sosiem ety ow el utu egp na sV,

enek’' ewl ow Nyam bia o9 akp ab ee ?
Jesu of egnp a abu ety 1i dad ow nine:
Sitcha, igb im gon.

p etch’ omn a eb elupes.

Luk 17:12-19



Jesu ewlm kokobees nyam

Legp nyam

Jesu im bapn gbel nyam em.
L'dobr egp nyam.

Ek' o1 nyam itr sos,

wel b'esp ol a kokobe.

€gp a ekn Jesu.
L'ow ow etch' ay af, 1l'ubu a¥es wus,

etp n'am wopn ow l'ese:
Lowyegmagpes, e€k' p erur

p otu ek'ewlm im!

Jesu egpm abues,
etp itpn in.
Dadr nine:

M'erur,

ewl !
Kpekp egn a ewl.

Jesu 1idjalney nine:

Ki dad low na k'ok egp kaka.
Gbekd 1i¥mn ajes, im egbwawesel ogp,
"l'eknp sos.



Ke wawegb,

gse Mois etcha e dad ab af.
€ben, y b'ow yegm agp ek'p ewl
Segn abem Jesu e nin mamn e low

am ebes susu a fen.

Agp am bubm ow Jesu ognp egbeklem,
gty n'am ewlm wel etch' al,

Ko Jesu am susu sasawey e loles,

ety yogp n'am wopn Nyam.

LLuk 5:12-16




Jesu ewlm ayeflu nyam

Legn nyam Jesu lel' in e djamesel ab

im bapn nyam em,.

Yogy wel is Jesu ayeflu nyam,.

€p wel am wopn Jesu ek' ewlm.
Jesu of aVeflu a abuy,

€ty l'otch ow ab "n'im ebdjam.

E€tp Jesu tetp egy na sar ayamn af.
L'ok ow sabu obow af,

ety 1'ibrm ow ning:

Am otu eknes ee ?

€op a ef ayjamn im afr

etp 11 dad nine:

€e, m'am ekn agp.

M'am ¢€kn ¢l ese ekp af,

gbeko 'n'am anes.

€mey Jesu titpn egp a ayamn abu,
n'‘am ler in etch' aym a sep,

€tn sitcha n'am e¢knes gbep se¥n seyn.

Marko 8:22-25




Jesu adar lidgbegb

letp nyam em,

nyam, Jesu ey

Legp

ab.

l'ese:

djamesel

lel' in etchi

In, n'am dad wel

S'ubar okidj

Eke

'am,

l'n

AN

djam,
"n'am ubr okidj

djam a.

Jesu am eru memn.



Kpekp lef tuotuo nyam igb am elu.

Ow am elu tudtud,

batp midj am ok letp em,

€l fep 'm'anp erpn em,

€tp Jesu e djamesel a am uwr Jesu.
"N'am dad ow ning:

€y eke s'am ow s'uw a !

Jesu Jfl)es, igb wus.

LLi dad 1lef lele mra ab odad ebl tudtud.

Lef lele mra ab am adr

ety fep irmes tip,

Ko Jesu dad in e djamesel nine-
Bogn of etch’ omn ab a ee ?
€ty erpn am o} el,

ow iti el ay vyedji.

"N'am dadarir el ofr 1'ese-

Bow el egp na gbe ee ?
In, 11 bi dad 1lef lele mra ab irmes,

ety €1, "n'am elum ow !

Luk 8:22-25

Jesu e€dn etuey owWro

Agy am ot el etch’ etuey is Jesu,
Yetch' etp ke 1i titpn wel abu,

Ko Jesu e djamesel am edpn agp amua.

Eke Jesu ekn low na, l'ebl erm.

Li dad in e djamesel nine:

Yebr etuey ow em ogp !

K'edpn in el.

Anke Nyam etch' Esgwusu a

agn ek’ anp ese etuey amua afa etchi.
Okan na seyn seyn anp o sosem:
€gn yetchi,

ek' ebm Nyém etch’ Esewusu a e low
ese iyli af a,

k'otum, eym em mrumru,.

Gbeko Jesu eb etuey a, in etchi abu em.

[.'at wel em etch’ egn nyam nyam

abu nup ety l'edp wel oOwrd.

Marko 10:13-16

Gbrengbi nyambegn a
etch’ odad

Agnp nond iwr elul Jesu em.

€l em etch' egn nyam dad Jesu nine:
Lowyegmagpes, dad em lisidjim

l1 tchetch ey es etch’ ob ek’ elu eyes a,
n'som em etchi,

Jesu dadr nine:

€m lawl, egn kaka enam im djedjokes,
eke mi ki tchetch o% yoy

etch’ ob na m'op of.
Gbekd Jesu dad aggp a fep

ek’ anp yogp a nine: €wr erm |

K'osuwr sos oboy etch' erur af.

€gn elm in e sel a etch' idres,
eke n'oy¥ ob a sosiem,

Eke 1l'el gbrepgbi kpa bobo yedji,
nawre, l'elm in e sel a etch' idres.
€ty Jesu am dad el odad na ese;
Gbrepgbi egp nyam Oy sOgm 1ndno,
k'ow e segb a akpal top ow odm.
N'am tutr batp 1li dad in em nine:
€m, m'oym susu eke mi k'ot

em e segb na fep m'ok em asluku.

Ayaf m'ow mi kokr ab ee?




Adjasao ! m'ekn eleleke m'ow mi kokrp :

M'ow m'ow m'ufy segbel esig abes,

ke m'us egbel egbel.

€tp m'ow m'ot em e segb fep m'ok em,
lel' em e simob edjetchi fep

eke m'o} ab ab.

Sitcha mi dadr em sosi m'ese:

Ler, ekn ob na pupukpap ek' oy a !

Ow bow ebmp anp akpo nono gbel etchi !
Sitcha siges gon.

Am 1idj ek'am egp anp sosem ipnem.

Gbeko Nyam dadr ning!

p idj nyamb gbee !

Ntchoka tche b'ow uw.

Sitcha, bubute na ek' o} ewes a,
bow etchi ow b'ow el ab ee?
€tp Jesu edyp odad a 'nun nine:
Kn low eke b'ow ey agnp

eke b'O¥ ob ewes

el soy nupiy em a af,

Gbeksd Nyam etch' ayaf

"I'elm e gbrepgbi yedji.

Luk 12:13-21

Innyow gboryow nyam
on akm egbrengbi

Jesu siges nyamel em

kopre-araka saw.
N'am ekn eleleke,
agn am elu djete em.

Egbrepgbi nond am elu djete nons em.

19




Ipnyow gboryow a am ow.

Yoaw a elu araka ab em

kopre ekekey yo¥.
€tp Jesu esp in e djamesel

LLi dad wel ning:
Ignpn lorues:
Ipnyow gboryow na op akm

agn edjetch' a fep.

Egbrepgbi a 'm'o¥ djete nond
ek' oym nup "l'ewes.

Ko ipnyow gboryow na etch' a,
n'op ow a fep e n'af a,

ow kprakpra fep,

eke 1i k'iyreb af,

ab ana, l'otch n'op a.
Marko 12:;41-44

Ol yoy a agb akm ol a fen

Juifel e b'ipan ol owi

eke wel b'esp el Farisien a,

im asre ek' oy Jesu odad ebl em,

ke

""ibrm ow low tudtud nyam.

€l em e nyam,
ek'el ol a etch' ajuwes,

am ibrm Jesu ese:

Lowyegmagnes, Mois etch' ol ab egm
bogn etchi el 1ligbel ee ?

Jesu odu odad a eb nine:

p b'ow erur Eskotoko p e Nyam
p etch’' erm fep,

D etch’' ow tutr fep,

lele p etch' abgp fep ab.

Ol na eneke idj ligbel a.

Ol yoy em etch'a yedji akpl eben:

n b'ow erur agp edjetchi

ese eleleke 7§ am erurp sosi ab af.
Ol yoy na idj ligbel Mois

etch' ol a fep em,

ety na tche Nyam e komiaesel yegm agn.

Matie 22:34-40

